
Shri Chandrashekharendrasarasvati Sahasranama Stotram

ಶ್ರೀಚಂದ್ರಶೇಖರೇಂದ್ರಸರಸ್ವತೀ ಸಹಸ್ರನಾಮಸ್ತೋತ್ರಂ

ಶ್ರೀಗುರುಭ್ಯೋ ನಮಃ .
ಶ್ರೀಕಾಂಚೀಕಾಮಕೋಟಿಪೀಠಾಧೀಶ್ವರಜಗದ್ಗುರು ಶ್ರೀಶಂಕರಾಚಾರ್ಯ
ಪರಮಪೂಜ್ಯ ಶ್ರೀಚಂದ್ರಶೇಖರೇಂದ್ರಸರಸ್ವತೀಶ್ರೀಚರಣ ಸಹಸ್ರನಾಮಸ್ತೋತ್ರಂ .

ಶುಕ್ಲಾಂಬರಧರಂ ವಿಷ್ಣುಂ ಶಶಿವರ್ಣಂ ಚತುರ್ಭುಜಂ .

ಪ್ರಸನ್ನವದನಂ ವಂದೇ ಸರ್ವವಿಘ್ನೋಪಶಾಂತಯೇ .. 1..

ಪುಸ್ತಕಜಪವಟಹಸ್ತೇ ವರದಾಭಯಚಿಹ್ನಚಾರುಬಾಹುಲತೇ .

ಕರ್ಪೂರಾಮಲದೇಹೇ ವಾಗೀಶ್ವರಿ ಶೋಧಯಾಶು ಮಮ ಚೇತಃ .. 2..
ನಾರಾಯಣಃ ಪದ್ಮಭವೋ ವಸಿಷ್ಠಃ ಶಕ್ತಿಶ್ಚ ತತ್ಪುತ್ರಪರಾಶರಶ್ಚ .

ವ್ಯಾಸಃ ಶುಕೋ ಗೌಡಪದೋ ಯಮೀಂದ್ರೋ ಗೋವಿಂದಯೋಗೀತಿ
ಗುರುಕ್ರಮೋಽಯಂ .. 3..

ಆದ್ಯಃ ಶ್ರೀಶಂಕರಾಚಾರ್ಯೋಭಗವತ್ಪಾದಸಂಜ್ಞಕಃ .
ಅವತೀರ್ಣಃ ಶಂಭುರಿತಿ ಪ್ರಥಿತಃ ಕಾಲಟೀಪದೇ .. 4..

ಸುರೇಶ್ವರಃ ಪದ್ಮಪಾದೋ ಹಸ್ತಾಮಲಕತೋಟಕೌ .

ಸರ್ವಜ್ಞಶ್ಚೇತಿ ತಚ್ಛಿಷ್ಯಾಃ ಪ್ರಥಿತಾ ಗುರುಸನ್ನಿಭಾಃ .. 5..
ಶಂಕರಃ ಕಾಮಕೋಟ್ಯಾಖ್ಯಂ ಪೀಠಂ ಕಾಂಚ್ಯಾಂ ವ್ಯರಾಜಯತ್ .

ಪ್ರತ್ಯಸ್ಥಾಪಯದದ್ವೈತಂ ಪೀಠೇಸರ್ವಜ್ಞಕೇ ಸ್ಥಿತಃ .. 6..
ಆತ್ಮಾನಮನು ಸರ್ವಜ್ಞಂ ಸುರೇಶ್ವರಮತೇ ಸ್ಥಿತಂ .

ಗೋಪ್ತಾರಂ ಕಾಮಕೋಟ್ಯಾಖ್ಯಪೀಠಸ್ಯ ವ್ಯದಧಾದ್ಗುರುಃ .. 7..
ತದಾದ್ಯೇಂದ್ರಸರಸ್ವತ್ಯಾಖ್ಯಾಽವಿಚ್ಛಿನ್ನಾ ಪರಂಪರಾ .

ಪಾತಿ ನೋ ಗುರುವರ್ಯಾಣಾಂ ಶಾರದಾಮಠಸುಸ್ಥಿತಾ .. 8..

ಅಷ್ಟಷಷ್ಟಿತಮಾಚಾರ್ಯಃ ಶಂಕರಶ್ಚಂದ್ರಶೇಖರಃ .
ವಿರಾಜತೇ ಬ್ರಹ್ಮಭೂತಃ ಸ್ವಂ ವೃಂದಾವನಮಾಸ್ಥಿತಃ .. 9..
ತಸ್ಯ ನಾಮಾನ್ಯನಂತಾನಿ ತದನುಗ್ರಹಭಾಜನೈಃ .
ಗೀಯಂತೇಽನುದಿನಂ ಭಕ್ತ್ಯಾ ತದನುಗ್ರಹಕಾಮ್ಯಯಾ .. 10..

ನಾಮ್ನಾಂ ಸಹಸ್ರಂ ಗೌಣೇಭ್ಯಸ್ತನ್ನಾಮಭ್ಯಃ ಪ್ರಕೀರ್ತಯೇ .

ಚಿತ್ತಶುದ್ಧಯೈ ತತ್ಪ್ರಸಾದಲಬ್ಧ್ಯೈ ಲೋಕಶಿವಾಯ ಚ .. 11..

ತದಾರ್ಹಂತ್ಯೈ ಪ್ರಪದ್ಯೇ ತಾನ್ ಕಾಮಕೋಟಿಗುರೂತ್ತಮಾನ್ .

ಪ್ರಪನ್ನವತ್ಸಲಾನ್ ಲೋಕಹಿತಾಚರಣತತ್ಪರಾನ್ .. 12..

ಧ್ಯಾನಂ -

ಅಪಾರಕರುಣಾಸಿಂಧುಂ ಜ್ಞಾನದಂ ಶಾಂತರೂಪಿಣಂ .

ಶ್ರೀಚಂದ್ರಶೇಖರಗುರುಂ ಧ್ಯಾಯಾಮಿ ತಮಹರ್ನಿಶಂ .. 13..

ಶ್ರೀಶಂಕರಾರ್ಯಮಪರಂ ಶ್ರೀಶಿವಾಶಿವರೂಪಿಣಂ .

ಪೂಜ್ಯಶ್ರೀಕಾಮಕೋಟ್ಯಾಖ್ಯಪೀಠಗಂ ತಂ ದಯಾನಿಧಿಂ .. 14..

ಅಥ ಸಹಸ್ರನಾಮಸ್ತೋತ್ರಂ .

ಓಂ ಅಪಾರಕರುಣಾಸಿಂಧುರ್ಜ್ಞಾನದಃ ಶಾಂತಮಾನಸಃ .
ಶ್ರೀಚಂದ್ರಶೇಖರಗುರುಃ ಶುಚಿರ್ದಾಂತಸ್ತಪೋರತಃ .. 1..
ಋಜುಃ ಕ್ಷಮಾಪರೋಽತರ್ಕ್ಯಃ ಸ್ಥಿರಧೀರಚಲೋಽಮಲಃ .
ಅಷ್ಟಷಷ್ಟಿತಮಾಚಾರ್ಯಶಂಕರೋ ದೇಶಿಕಾಗ್ರಣೀಃ .. 2..
ಕಾಂಚೀರಾಜತ್ಕಾಮಕೋಟಿಪೀಠಾಲಂಕೃತಿವಿಶ್ರುತಃ .
ಕಾಮಕೋಟೀಪೀಠಕೃತ್ಯನಿರ್ವಾಹೋದ್ಯುಕ್ತಪೂರ್ವಜಃ .. 3..
ಜಯಾಬ್ದವೈಶಾಖಜಾತಃ ಪ್ರತಿಪತ್ತಿಥಿಸಂಭವಃ .
ಆರ್ಯಾಭಿಖ್ಯಾತಗೋವಿಂದಯಜ್ವದೌಹಿತ್ರವಂಶಜಃ .. 4..
ಕುಲದೇವತಯಾಽಽಖ್ಯಾತ ಸ್ವಾಮಿಶೈಲೇಶನಾಮವಾನ್ .

ನಾಗೇಶ್ವರಾರ್ಯದೌಹಿತ್ರೋ ಮೀನಾಕ್ಷೀತನುಜಾಭವಃ .. 5..
ಸುಬ್ರಹ್ಮಣ್ಯಾತ್ಮಜಃ ಸೂರಿರನುರಾಧಾಭವಃ ಸುಹೃತ್ .

ಮಹಾಲಕ್ಷ್ಮೀಗರ್ಭಧೃತಃ ಋಗ್ವೇದೀ ಹರಿತಾನ್ವಯಃ .. 6..
ಹೋಸಲಸ್ಮಾರ್ತಕುಲಜಃ ಕರ್ಣಾಟೀಮಾತೃಭಾಷಣಃ .
ಗಣಪತ್ಯನುಜಃ ಸಾಂಬಲಲಿತಾದಿಪುರೋಭವಃ .. 7..
ಪರಾಭವಾಬ್ದಮಾಘಾತ್ತತುರ್ಯಾಶ್ರಮಉದಾರಧೀಃ .

ಸರ್ವಜ್ಞಭಗವತ್ಪಾದಾಚಾರ್ಯರೂಪೋ ಮಹಾಯಶಾಃ .. 8..
ಮಹಾದೇವೇಂದ್ರಯತಿರಾಡನುಗೋ ಬಾಲಸಂಯಮೀ .

ರಕ್ತಶುಕ್ಲಪ್ರಭಾಮಿಶ್ರಶ್ರೀಗುರುಧ್ಯಾನನಿರ್ವೃತಃ .. 9..
ಕಲವೈಗ್ರಾಮ ಆರೂಢಪೀಠೋ ಗುರುಪದಸ್ಥಿತಃ .
ಪ್ಲವಂಗಚೈತ್ರೇ ಪಟ್ಟಾಭಿಷಿಕ್ತೋ ದೇಶಿಕಸತ್ತಮಃ .. 10..
ಗೃಹೀತವಿದ್ಯಃ ಪ್ರಮುಖಸೂರಿಭ್ಯಸ್ತತ್ತ್ವವಿತ್ತಮಃ .
ಮಹೇಂದ್ರಮಂಗಲಗುರುಕುಲವಾಸೀ ದ್ವಿಜಾವೃತಃ .. 11..
ದಕ್ಷಸ್ತೀರ್ಥಾತ್ತಶಾಸ್ತ್ರಾರ್ಥಸ್ತೀರ್ಥೀಕೃತನಿಜಾಶ್ರಿತಃ .
ಸರ್ವತಃ ಸಾರಸಂಗ್ರಾಹೀ ಸಂಭಾಷಾರಸಿಕಾಗ್ರಣೀಃ .. 12..

ಆದ್ಯಶಂಕರಯೋಗೀಂದ್ರಸಮಯಾನುಗತೌರತಃ .. 15..
ಬಾಹುದಂಡಲಸದ್ದಂಡಃ ಕರಾಗ್ರಗಕಮಂಡಲುಃ .
ಫಾಲಭಾಗಲಸದ್ಭೂತಿ ಪುಂಡ್ರೋಽತಿವಿಮಲಾನನಃ .. 16..
ಸ್ವದಂಡಪೂಜನರತೋ ದಂಡದೃಷ್ಟೇಶ್ವರಃ ಸುಧೀಃ .
ಭೂತಿಪ್ರಲಿಪ್ತಾವಯವಃ ಪುಣ್ಯತೀರ್ಥಕೃತಾಪ್ಲವಃ .. 17..
ಅಗ್ನಿರ್ವಾಯುರ್ಜಲಂ ಸರ್ವಂ ಭಸ್ಮೇತಿ ಮನನೇ ರತಃ .
ಸದಾ ತ್ರಿಯಂಬಕಮನುಜಾಪೀ ಶಿವತನುಃ ಶಿವಃ .. 18..
ಧೃತರುದ್ರಾಕ್ಷಮಕುಟೋ ಜನದೃಷ್ಟಶಿವಾಕೃತಿಃ .
ರುದ್ರಾಕ್ಷಮಾಲಾಭರಣಃ ಕಮ್ರೋ ಮಂದಗತಿರ್ವ್ರತೀ .. 19..

ಧರ್ಮಮಾರ್ಗಾಗ್ರಗಾಮೀ ಚಾನುಗಮಾರ್ಗಪ್ರದರ್ಶಕಃ .
ವಾಣೀವಿಹಾರಿಜಿಹ್ವಾಗ್ರೋ ಲೋಕಸಂಗ್ರಹಣೇರತಃ .. 20..
ಸುಂದರೀಚಂದ್ರಮೌಲೀಶಪದಾಬ್ಜಮಧುಪಾಂತರಃ .
ಶ್ರೀಮಹಾದೇವಯತಿರಾಡೀಪ್ಸಿತಾಚಾರ ಸಂಯತಃ .. 21..
ಶ್ರೀಚಂದ್ರಶೇಖರಯತಿದೃಷ್ಟತುರ್ಯಾಶ್ರಮಸ್ಥಿತಿಃ .
ಶ್ರೀಮೇರುಮಧ್ಯಬಿಂದುಸ್ಥ ಸುಂದರೀಧ್ಯಾನತತ್ಪರಃ .. 22..
ಕೈಲಾಸಾನೀತಯೋಗಾಖ್ಯಶಿವಲಿಂಗಕೃತಾರ್ಹಣಃ .
ಪೂಜಾಮಂಡಪವಾಹಾದಿಸಮಲಂಕೃತಿತತ್ಪರಃ .. 23..
ಗಣೇಶಾದಿತ್ಯಗೋವಿಂದ ಶಿವಾಶಂಕರಪೂಜಕಃ .
ಅದ್ವೈತಭಾವನಾಪೇತಭೇದಧೀಃ (100)ಸಗುಣೇಕ್ಷಣಃ .. 24..
ಸರ್ವಂ ಬ್ರಹ್ಮೇತಿ ಕೃತಧೀಃ ಸರ್ವತ್ರಬ್ರಹ್ಮಭಾವನಃ .
ಪಂಚಾಯತನಸುಜ್ಞೇಯದೇವಪೂಜನತತ್ಪರಃ .. 25..
ಶ್ರೀರುದ್ರಪಾಠನಿರತೋಽತಿರುದ್ರಾದಿಪ್ರವರ್ತಕಃ .
ಶಿವಾರ್ಪಿತಮನಃಕಾಯಃ ಸರ್ವತ್ರ ಶ್ರೀಶಿವೇಕ್ಷಣಃ .. 26..
ಕ್ಷೇತ್ರಯಾತ್ರಾಪರೋ ವಿಶ್ವಾಕಾರಬ್ರಹ್ಮವಿಮರ್ಶಕಃ .

ಕ್ಷೇತ್ರೇಶಪೂಜಕಶ್ಚಿಂತಾಕ್ರಿಯಾನ್ವಯಕೃತೌ ಕ್ಷಮಃ .. 27..
ಸದ್ವೃತ್ತಜನತಾಭಾಗ್ಯಂ ಸಾಧುತರ್ಪಣಭಾಷಣಃ .
ಚಿದ್ರಸಾರ್ದ್ರಃ ಸತ್ತಮಾನಾಮತಿರೋಧಾಪಿತಕ್ರಮಃ .. 28..

ದುರ್ಜ್ಞೇಯವಸ್ತುನಿವಹಲಘೂಕರಣಭಾಷಣಃ .
ನಿರ್ಲಕ್ಷ್ಯೋ ಲಬ್ಧಲಕ್ಷ್ಯಾರ್ಥೋ ವಾಙ್ಮನೋಽತೀತಚಿಂತಕಃ .. 31..
ವಿವಿಧಾಪ್ತಜನಪ್ರಾರ್ಥ್ಯದರ್ಶನೋಽಗೂಢಚರ್ಯಕಃ .

ಕಾಲದೇಶಾವಧಿಕೃತನಿಯಂತ್ರಣಬಹಿರ್ಭವಃ .. 32..
ನಿಗಮಾಗಮನಿರ್ಭಾತತತ್ತ್ವಾನ್ವೇಷೀ ವಿಚಾರವಾನ್ .

ಅಸ್ಪಷ್ಟೋ ದೃಷ್ಟಮಾತ್ರೇಣ ಶಾಂತಃ ಸುಗ್ರಹವಿಗ್ರಹಃ .. 33..
ಭೂತಭೂತೇಂದ್ರಿಯಮನೋವಶೀಕರಣತತ್ಪರಃ .
ದುರ್ಲಭ್ಯವಸ್ತುಸುಲಭೀಕರಣೇ ಮಾರ್ಗದರ್ಶಕಃ .. 34..
ಉದ್ಯುಕ್ತಃ ಪುರುಷಾರ್ಥಾರ್ಥೀ ಸಾಂದ್ರಾನಂದಾವಬೋಧಕಃ .

ಆರ್ಯಧರ್ಮಕಾಮಕೋಟಿಮುಖಪತ್ರಪ್ರವರ್ತಕಃ .
ಬಿಂಬಗ್ರಹಕಲಾಭಿಜ್ಞೋ ಗಾಯಕೋ ಗೀತಸಾರವಿತ್ .. 90..

ಸುಧಾಸ್ರುತಿಸಮಾಭಾಷಃ ಕಂಠಗಸ್ಫಟಿಕಾವಲಿಃ .
ಅಂಬಿಕಾಕ್ರೀಡಸೌಧಾಭಾಭಯಹಸ್ತಃ ಪುರಾನವಃ .. 119..

ಗೀರ್ವಾಣವಾಣೀಸಂಪೋಷಲಗ್ನಃ ಕ್ಷಾಮೋದರಃ ಕೃಶಃ .

